
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաստանի Հանրապետության կառավարությունը որոշում է.

1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման մեջ կատարել փոփոխություններ և լրացումներ համաձայն սույն որոշման NN 1, 2, 3 և 4  հավելվածների:

2. Հայաստանի Հանրապետության աշխատանքի և սոցիալական հարցերի նախարարության ենթակայության «Վարդենիսի նյարդահոգեբանական տուն-ինտերնատ» պետական ոչ առևտրային կազմակերպության համար լվացքի մեքենաներ և ջեռուցման կաթսաների գազայրիչներ ձեռք բերելու նպատակով` Հայաստանի Հանրապետության աշխատանքի և սոցիալական հարցերի նախարարությանը, Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2014 թվականին հատկացնել 14,600.0 հազար դրամ (այդ թվում` բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքների ոչ առևտրային կազմակերպություններին» հոդվածով):
3. Հայաստանի Հանրապետության աշխատանքի և սոցիալական հարցերի նախարարին` սույն որոշման 2-րդ կետով հատկացված ֆինանսական միջոցները դրամաշնորհի պայմանագրով հատկացնել «Վարդենիսի նյարդահոգեբանական տուն-ինտերնատ» պետական ոչ առևտրային կազմակերպությանը:
4. Սահմանել, որ սույն որոշման 1-ին կետով հատկացված գումարի տեղաբաշխման վրա չեն տարածվում Հայաստանի Հանրապետության կառավարության 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշման հավելվածով սահմանված գումարների տեղաբաշխման ընթացակարգի պահանջները:
5. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու ու գումար հատկացնելու մասին» Հայաստանի Հանրապետության կառավարության որոշման նախագծի ընդունման
«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու, ու գումար հատկացնելու մասին» Հայաստանի Հանրապետության Կառավարության որոշման նախագիծը մշակվել է «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան`

Անհրաժեշտությունը

Սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության աշխատանքի և սոցիալական հարցերի նախարարության (այսուհետ` Նախարարություն) ենթակայության «Վարդենիսի նյարդահոգեբանական տուն-ինտերնատ» /այսուհետ` Տուն-ինտերնատ/ պետական ոչ առևտրային կազմակերպության խնամվող շահառուների բնականոն խնամքն իրականացնելու հանգամանքով:

Որոշման նախագծով առաջարկում ենք փոխել Տուն-ինտերնատի կաթսայատան ջեռուցման կաթսաներին միացված գազայրիչները, որոնք պարզունակ են և բերում են գազի արտահոսքի, որն էլ իր հերթին բերում է գազի ծախսի 20-30% անհարկի կորուստ: Աշխատանքների անվտանգության պահպանման կանոնների ուսումնասիրման համար «Տեխնիկական անվտանգության ազգային կենտրոն» ՊՈԱԿ-ը անցկացրել է փորձագիտական աշխատանքներ և կազմել համապատասխան «Միջոցառումների ծրագիր» /Միջոցառումների ծրագիրը կցվում է/, որով արգելվել է կաթսայատան հետագա շահագործումը, տրվել է գազայրիչների փոխարինման մեկ ամսյա ժամկետ: 

Հետագա շահագործման համար ոչ պիտանի վիճակում են գտնվում նաև Տուն-ինտերնատի լվացքատանը առկա թվով 5 լվացքի մեքենաները, որոնք երկար տարիներ օգտագործելու հետևանքով ենթարկվել են կոռոզիայի, խափանումների հետևանքով հաճախակի վերանորոգվում են, առաջացնում են տաք ջրի և լվացվող նյութերի 40-50% կորուստ, չեն բավարարում սպասարկման պահանջները, նորով չփոխարինելու դեպքում առաջացնելու են բարդություններ հետագա ամիսներին  լվացքատան աշխատանքների կազմակերպման և շահառուների սպասարկման հարցում:
2. Ընթացիկ իրավիճակը և խնդիրները

Ներկայումս Տուն ինտերնատում խնամվում են շուրջ 450 շահառու: Կաթսայատան ջեռուցման կաթսաների գազայրիչները պարզունակ լինելու հետևանքով առաջանում է գազի արտահոսք, խախտվում են անվտանգության ապահովման կանոնները, իսկ լվացքատան լվացքի մեքենաները ձեռք են բերվել 2005 թվականին և հաշվեկշռում հաշվառված են 0-ական արժեքով, հաճախակի խափանումների հետևանքով առաջանում է բարդություններ լվացքատան աշխատանքները կազմակերպման հարցում, խաթարվում է շահառուների բնականոն խնամքը: Հարցին լուծում տալու նպատակով անհրաժեշտություն է առաջացել շուտափույթ ձեռք բերել Կաթսայատան ջեռուցման կաթսաների 2 գազայրիչներ և առնվազն 2 նոր 40-50 կգ հզորությամբ լվացքի մեքենա: 
3. Առկա խնդրի առաջարկվող լուծումը
Կաթսայատան ջեռուցման կաթսաների գազայրիչների և լվացքատան լվացքի մեքենաների ձեռք բերման աշխատանքների համար պահանջվող ֆինանսական միջոցների չափը որոշելու նպատակով, Տուն-ինտերնատի տնօրինությունը հարցում է կատարել տարբեր մատակարար կազմակերպությունների: 

Վեջիններիս կողմից ներկայացված գնային առաջարկներով Կաթսայատան ջեռուցման կաթսաների մեկ գազայրիչի համար շուկայական գինը կազմում է 1,300.0 հազար դրամ, իսկ մեկ լվացքի մեքենայի շուկայական գինը կազմում է 6,000.0  հազար դրամ: 
Տուն-ինտերնատի Կաթսայատան ջեռուցման կաթսաների 2 գազայրիչների և 2 լվացքի մեքենաների ձեռք բերման համար կպահանջվի 14,600. 0 հազար դրամ, այդ թվում 2,600.0 հազար դրամ /2 հատ x 1,300.0/ գազայրիչների և 12,000.0 հազար դրամ /2 հատ x 6,000.0/ լվացքի մեքենաների համար:

Մյուս կողմից տնտեսումներ են առաջացել Հայաստանի Հանրապետության 2014 թվականի պետական բյուջեի 10 բաժնի, 04 խմբի, 01 դասի, «02. Ընտանիքի կենսամակարդակի բարձրացմանն ուղղված նպաստներ» ծրագրի գծով, մասնավորապես` ընտանիքի կենսամակարդակի բարձրացմանն ուղղված նպաստների գծով 10 ամսվա համար նախատեսվել է 29,905,116.8 հազար դրամ, փաստացի ֆինանսավորումը կազմել է 29,374,933.0 հազար դրամ, տնտեսվել է 530,183.8 հազար դրամ: 

Վերոգրյալով պայմանավորված, առաջարկում ենք` Հայաստանի Հանրապետության 2014 թվականի պետական բյուջեի 10 բաժնի, 04 խմբի, 01 դասի, «02. Ընտանիքի կենսամակարդակի բարձրացմանն ուղղված նպաստներ» ծրագրի գծով առաջացած տնտեսումներից 14.426,9 հազար դրամ և 10 բաժնի, 09 խմբի, 02 դասի, «20. Ընտանիքի կենսամակարդակի բարձրացմանն ուղղված  նպաստների վճարման հետ կապված ծառայություններ» ծրագրի գծով առաջացած 173.1 հազար դրամն ուղղել Հայաստանի Հանրապետության կառավարության պահուստային ֆոնդ և այնտեղից Տուն-ինտերնատին տրամադրելու նպատակով, հատկացնել նախարարությանը: 
4. Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության, գնումների համակարգման և տնտեսական հարցերի բաժնի համապատասխան մասնագետները:

5. Ակնկալվող արդյունքը

Տուն ինտերնատում խնամվող տարեցների խնամքի բարելավում:

Տ Ե Ղ Ե Կ Ա Ն Ք

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու ու գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու ու գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու ու գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու ու գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ – ԱՄՓՈՓԱԹԵՐԹ

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու ու գումար հատկացնելու մասին» Հայաստանի Հանրապետության Կառավարության որոշման նախագծի վերաբերյալ Հայաստանի Հանրապետության ֆինանսների նախարարի առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	Հայաստանի Հանրապետության ֆինանսների նախարարի                    (2014թ. նոյեմբերի 12-ի N  01/83-1/19881-14)


	ՀՀ ֆինանսների նախարարությունը քննարկել է Ձեր ս. թ. հոկտեմբերի 16-ի N ԱԱ/ԱրՄ-2-3/8300-14 և ս. թ. նոյեմբերի 5-ի N ԱԱ/ԱրՄ-2/8971-14 գրություններով ներկայացված «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու ու գումար հատկացնելու մասին» ՀՀ կառա​վարության որոշ​ման նա​խագիծը (այսուհետ` Նախագիծ) և հայտնում է հետևյալը.

առաջարկում ենք`

-Նախագծի 2-րդ կետում նշված «Կապիտալ դրամաշնորհներ պետական և համայնքների ոչ առևտրային կազմակերպություններին» բառերը փոխարինել «Վարչական սարքավորումներ» բառերով և դրանով պայմանավորված վերախմբագրել Նախագծի 3-րդ կետը և հանել 4-րդ կետը, 

-Նախագծի N 4 հավելվածի գնումների պլանում ներառված «39713200» CPV կոդով «Լվացքի մեքենաների համակցված չորանոցների հետ» գնման առարկայի անվանումը փոխարինել «39713200» CPV կոդով «Հագուստ լվացող և չորացնող սարքեր» անվանումով, իսկ «39721410» և «39713200» CPV դասակարգիչներից հետո նշել հերթական համարակալման թիվը:  
Միաժամանակ կից ուղարկվում է Նախագծի NN 1, 2 և 3 հավելվածների լրամշակված տարբերակը: 
	Չի ընդունել, որպես պատվիրատու հադնիսանում է ՊՈԱԿ-ը, ուստի ֆինանսական միջոցները նախատեսվում է հատկացնել ՊՈԱԿ-ին դրամաշնորհի պայմանագրով և «Գնումների մասին» ՀՀ օրենսդրության համաձայն ՊՈԱԿ-ը պարտավոր է ձեռք բերել նախատեսված ապրանքները:
Չի ընդունվել, վերոգրյալ հիմնավորմամբ պայմանավորված
Ընդունվել է, խմբագրվել է








0010, ք. Երևան, Կառավարական տուն 3   հեռ (374 10) 56 53 83, ֆաքս.  (374 10) 52 08 30 http://www.mlsa.am   info@mlsa.am

